


  
 غار کا بت
 شفيق الرحمن

 
بچپن ميں گرميوں کي تعطيلات کا سال بهر انتظار رہتا، اسکول تين مہينے کيلئے 

۔بند ہوتا تو والدين کے پاس جانے کا موقع ملتا  
والد صاحب وسط ہند کے علاقے ميں تعينات تهے چناچہ پنجاب سے کئي سو 

ا وہ علاقہ نہايت ميل کا سفر طے کرکے ميں والدين کے پاس پہنچتا، سي پي ک
خوشنما تها، جگہ جگہ شور مچاتي ہوئي ندياں پهل دار درخت، طرح طرح ے 

۔پهولوں والے پودے اور چاروں طرف يرہالي ہي ہريالي  
رنگ برنگے پرندوں قسم قسم کے جانور اور جهينگروں کے شور سے جنگل 
ے، ہر وقت ہونجتے رہتے ان گہرے جنگلوں ميں نہايت اونچے اونچے درخت ته

ان کے نيچے چهوٹے درخٹ پهر نيچے جهاڑياں اور ان سب پر گهني بيليں 
۔چڑهي ہوئيں، اس طرح کہ وہاں سے گزرنا محال تها  

رم جهم رم جهم بارش ہوتي تو کئي روزنہ تمهتي، ہوا کا ہر جہونکا اپنے ساته 
ايک نئي خوشبو لاتا اور رات کو اتنے چمکتے کہ لالٹين کي ضرورت نہ پڑتي، 

 جہاں اتني خوبصورتي تهي وہاں خطرہ بهي تها ہري بهري پهولدار ليکن
جهاڑيوں ميں زہريلے کيڑے مکوڑے تهے اونچي قدم آدم گهاس ميں سانپ، 

۔بچهو، کن کهجورے اور درختوں پر بڑي بڑي زہريلي  

بچپن ميں گرميوں کي تعطيلات کا سال بهر انتظار رہتا، اسکول تين گهنے جنگل 
رک ہوتے ہيں ان ميں شيروں چيتوں اور ہاتهيوں کي پر ميں جتنے سائے متح

چهائيں بهي ہوتيں ، اکثر سننے ميں آتا صبح جو ڈاک کا ہر کرہ ندي کے پل پر 
ملا ها، دوپهر کو اسے تيندو نے مار ڈالا، يا يہ م،کهيا جي نمبر دار کسي معاملے 

 تو کي تشخيص کيلئے جارہے تهے کہ درندے نے انہيں زخمي کر ديا، سانپ
تقريبا ہر جگہ تهے، گهاس ميں پاني، صاف ستهرے ميدان، پگڈنڈي پر مکان 
۔ميں، يہاں تک بعض اوقات جب ہوا تيز چلتي تو کسي درخٹ سے سانپ گرتا  

ميں چهوٹا تها اس لئيے ميرا خاص خيال رکهاجاتا، باہر نکلتا تو گهٹنے تک 
کے بعد گهر اونچے ربڑ کے جوتے پہنا کر کسي کے ہمراہ بهيجتے، مغرب 

سے جانے کي ممانعت تهي، زيادہ وقت نهني بہن کے ہمراہ گهر کے باغيچے 
ميں گزرتا، ہم دن بهر تتلياں پکڑتے گلدستے بناتے، پهل توڑتے، نہ اسکول کي 

۔حاضري تهي، نہ استادوں کا ڈر  
چهٹياں تيزي سے گزرجاتيں پهر والدين سے سال بهر کيلئے جدا ہو کر طويل 

۔ڑتاسفر طے کرنا پ  
محکمہ انہار ميں ہونے کي وجہ سے والد صاحب کو قصبوں شہروں سے دور 

جنگلوں کيمپوں ميں رہنا پڑتا، ليکن انہيں ايسي زندگي پسند تهي ورزش، 
فوٹوگرافي اور خطرناک جانوروں کا شکار، ان کا محبوب مشغلہ تها اور کهلي 

ل پر وہ گهوڑے هوئي جگيہں بہت اچهي لگتي تهي، اپني بڑي ساري موٹر سائک
کي سواري کو ترجيح ديتے تهے، محکمہ جنگلات کے افسروں اور اپنے انجينر 

ساتهيوں کے ساته وہ اکثر درندوں کے شکار کو جاتے اور کبهي کبهي شيرون 
۔چيتوں کي کهاليں دوستوں کو بہيجي جاتيں  

بعض اوقات جب وہ رات کو دويا تين بجے واپس آتے تو ہم منتظر ہوتے کہ 
 يہ کسي خطرناک واقعے کا ذکر کريں گے، ليکن وہ خاموش رہتے، ہم ضرور

حيوانوں کے متعلق پوچهتے تو ہميشہ ايک فقرے سے ٹال ديتے جب تک انسان 
جانوروں کو تنگ نہ کے وہ خود پہل نہيں کرتے، اور يہ کہ ہتهيار صرف آدم 

۔خور درندوں پر استعمال کرنے چاهئيں  

من پسند تهے، ہر جگہ غربت تهي ليکن چوري مقامي بشندے دبلے پتلے اور ا
کي واردات بہت کم ہوتي تهي، شام کو تهلکے ہارے لوگ روشني کرکے گاتے 

ناچتے تو سماں بنده جاتا، شايد ان کے بهولپن نے انہيں بے حد و ہمي بناديا تها، 
وہ بهوتوں، چڑيلوں، ارواح خبيثہ اور کالے جادو پر پوار اعتقاد رکهتے تهے، 

ن سے اتنا ہي ڈرتے تهے، جتنا کہ جنگلي درندوں سے جو ہر وقت ان کے اور ا
 کي خفگي یگرد منڈلاتے رہتے ہيں ، دبائوں بيماريوں اور حادثوں کو وہ ديو

سے منسوب کرتے اور باقاعدہ علاج کرانے کي بجائے مورتيوں کے سامنے 
۔چڑهاوے پيش کرتے  

وجوان نے شمشان ميں کوڑا ہمارے گهوڑے کا سائيں سناتا کہ ايک دفعہ کسي ن
کرکٹ ڈال ديا، وہ بامشکل وہاں سے باہ رنکلا ہوگا کسي ان ديکهي ہستي نے 

اسے بهسم کرکے رکه ديا، چپراسي بتاتا کہ ايک عورت نے ديوي کے سامنے 
درخواست کرتے ہوئے منت ماني ليکن مراد برآنے پر اسے اپنا وعدہ ياد نہ رہا 

۔ج کردياديوي نے سب کے سامنے اسے مفلو  
منشي جي سناتے ہيں کہ وہ اتفاق سے يونہي مذاق مذاق ميں کسي ديوتا کي شان 

ميں گستاخانہ جملے کہہ بيٹهے اسي رات جب دوسرے گائوں جارہے تهے تو ان 
کے پيچهے بلائيں لگ گئيں، خوش قسمتي سے ان کے ہاته ميں جانوروں کو 

ے ڈرتے ہيں اسي لئيے ڈرانے کيلئے مشعل تهي، چونکہ بهوت پريت بهي آگ س

 �ك ���

ڈاٹ �م



 3

بلائيں انہيں ضرر نہ پہنچا سکيں، انہوں نے ہمت کرکے کن انکهيوں سے 
جهانکا، تين کالي کلوٹي بهيانک شبہيں ان کے پيچهے پيچهے چل رہي تهيں، اور 

يہ تعاقب ديرتک جاري رہا، ايک جگہ تو مشعل بجهنے لگي ليکن انہوں نے 
ئي، آخر چبح کا جالا پهيلا تو جلدي سے ايک موٹي سي ٹہني مشعل سے جلا

بلائيں غائب ہوئيں، اس پر انہوں نے توبہ کي آئندہ ايسي گستاخي کبهي نہيں 
۔کريں گے  

اس قسم کي کہانياں سن سن کر مجهے يقين ہوگيا کہ وہاں کا چپہ چپہ بهوت اور 
پريت انسانوں پر کڑي نگراني رکهتے ہيں، جو کچه بهي کہاجائے يا کيا جائے 

ان تک پہنچ جاتا ہے، چناچہ اس موضوع پر ميں خاموش رہتا، کيو ہوا وہ فورا 
جو کبهي کبهار والد صاحبسے کچه پوچه ليا، ليکن انہيں خوف و ہراس سے 

نفرت تهي اور پهر سائنس کي تعليم نے انہيں واہمے اور قياس آرائيوں سے دور 
۔کر ديا تها  

 خاص سبق پر زور ڈالتے، انکا سمجهانے کا طريقہ بهي مختلف تها، نہ وہ کسي
نہ طويل ليکچر ديتے بس باتوں ميں رياضي اور سائنس کي مفيد باتيں ذہن نشين 

کراديتے، شيشے کے گلاس کو نصف پاني سے بهر کر اس ميں پنسل ڈبوئي، 
پنسل ٹوٹي ہوئي دکهائي دينے لگي، تو بتايا آنکهوں کو جو کچه نظر آتا ہے، وہ 

۔ہ نہيںاکثر صيح ہوتا ہے ليکن ہميش  
سليٹ پر دولمبي متوازن لکيريں کهينچ کر ان پر ترچهے رخ ميں چهوٹي چهٹي 

لائنيں ڈاليں تو لمبي لکيريں بهي ترچهي معلوم ہونے لگيں، يہ نظر کا دهوکہ ہے 
وہ بتاتے اور جب چهوٹي ترچهي لائنيں مٹاديتے تو لمبي سطريں دوبارہ متوازي 

ادت کي انگلي پر کهينچ کر ان دونوں کے ہو جاتيں، پهر درمياني لمبي انگلي شہ
بيچ ميں کنکري رکه ديتے، بالکل يوں لگتا جيسے ايک کے بجائے دو کنکرياں 

۔چهوريا ہوں  
کنکري ايک ہے ليکن ان دونوں انگليوں کي نسيں مختلف ہيں، وہ 

دورندي کے کنارے دهوبي کپڑے دهوتا، پہلے کپڑا پتهر پر لگتا نظر ۔سمجهاتے
 دهماکا بعد ميں سنائي ديتا، قصور نہ آنکهوں کا ہے نہ کانوں کا، آتا اس کے بعد

روشني کي رفتار اور آواز کي رفتار ميں فرق ہے تبهي مغالطہ ہوتا ہے، بڑے 
۔ہوگئے تو ايسي ايس بے شمار باتيں سائنس کي کتابوں ميں پڑهو گے  

اسے ايک روز انہوں نےتهر ما ميڑ دکهايا، نارمل ڈگري کي طرف اشارہ کرکے 
۔ذرا سا گرم کياتو پارہ ايک سو پانچ تک جاپہنچا  

اب اسےکسي بالکل تندرست آدمي کے منہ ميں ايک منٹ رکه کر اسے ايک سو 
پانچ ڈگري دکها دو، ذرا سي دير ميں وہ ہاته پائوں ميں اينٹهيں سي محسوس 
۔کرنے لگے گا، پهر تهرما ميٹر گرم ہوگا اور پهر سچ مچ بخار چڑه جائے گا  

ن يہ بخار خوف سے چڑهے گا خوف انسان کا دشمن ہے جو اسکے ليک
سوچنے، محسوس کرنے ديکهنے ہر حس پر اس طرح مسلط ہوجات ہے کہ 

مجموعي سمجه بوجه ميں توازن نہيں رہتا، لہذا خلاف معمول واقعات پڑ ڈرنے 
يا پريشان ہونے کے بجائے انہيں اطمينان سے جانچ کر سائنٹيفک حل تلاش کرنا 

۔يے، کيونکہ ہر غير معمولي بات کي کوئي نہ کوئي وجہ ہوا کرتي ہےچاہئ  
جب ميں سائيں چپراسي اور منشي جي کي سنائي ہوئي کہانيوں کا ذکر کرتا وہ 
بتاتے کہ اس علاقے ميں جو اموات بهوتوں يا ديوتائوں سے منسوب کي جاتي 

 لوگ نہ ہيں، ان ميں سے بيشتر ايسي بيماريوں سے ہوتي ہيں جنہيں مقامي
پہچانتے ہيں نہ انکا علاج کراتے ہيں گرميوں ميں اکثر سننے ميں آتا ہے کہ 
فلاں شخص کو نہ جانے کيا دکهائي دے گيا، کہ وہ لمحوں ميں ختم ہوگيا، در 

اصل ايسي دراصل ايسي موت يہاں سن سڑوک سےہوتي ہے، يہ سيدهے سادے 
وجتے ہيں اور ان پڑه لوگ چيچک جيسي مہلک چيز کو ديوي سمجه کر پ

۔خوشماد اسے ماتا کہتے ہيں  

اسکول بند ہونے ميں چند ہفتے باقي تهے کہ والد صاحب کا خط ملا جس ميں 
انکے تبادلے کي خبر تهي، نئي جگہ پہلے کيمپ سے دور تهي، خط ميں ٹرينوں 

کے اوقات درج تهے اور ان اسٹيشنوں کے نام بهي جہاں گاڑياں تبديل کرني 
۔تهيں  

وا کہ ايک نيا علاقہ ديکهوں گا، جہاں طرح طرح کے نظارے ہوں ميں خوش ہ
۔شايد وہاں کي تتلياں اور پرندے اور قسم کے ہوں، پهل پهول بهي مختلف ہوں  

شن پر والد صاحب ملے تيس يچهٹياں شروع ہوئيں اور ميں روانہ ہوا، آخري اسٹ
چلا رہا پينتيس ميل کا سفر موٹر سے طے کيا جسے ايک ہٹا کٹا مظبوط شخص 

۔تها وہ ہم سے پنجابي ميں باتيں کر رہا تها  
نئي جگہ پہلے مقام سے بالکل مختلف تهي، ويران سے کيمپ کي بجائے يہ ايک 

آباد گائو تها، جس ميں جگہ جگہ پراني شاندار عمارتوں کے کهنڈر تهے اور 
 کئي سہ منزلہ عمارتيں جو شکستہ حالت ميں تهيں، ايک طرف بڑا سا پختہ تالاب

تها اور ساته کي پہاڑي پر ٹوٹا پهوٹا سا قلعہ جہاں سنگ سرخ کي سلوں کے 
۔بڑے بڑے ڈهير تهے  

گائوں سے فرلانگ پر ہمارا کشادہ اور اونچا مکان تها جو کسي زمانے ميں بہت 
والد صاحب کے آنے پر مکان کي ۔نفيس ہوگا ليکن اب اسکي حالت خستہ تهي
کرتے مکوں سے دياواروںکو کوٹتے، مرمت ہورہي تهي، مزدور سفيدي کرتے 

گونج سي پيدا ہوتي تو وہ بتاتے کہ کمروں کي ديواريں کهوکهلي ہيں ان کے اندر 
۔راستے بنے ہوئے ہيں  

ايک معمار بڑے سارے پتهي کو ہلانے کي کوشش کررہا تها، تهوڑ سا سرکتا 
تهر کو ليکن پهر واپس آجاتا، اس نے سب کو اکهٹيا کيا اور بتانے لگا، کہ اس پ

ہلانے سے ضرور کوئي خفيہ دروازہ کهلتا ہوگا، اور يہ کہ يہاں جگہ جگہ 
دروازے پوشيدہ ہيں جن کے نيچے سيڑهياں اور تہہ خانے ہيں ، يہاں سے اياس 
۔جگہ دفينے بهي ضرور ہوں ہوگے کيونکہ يہ کبهي پنڈاروں کي خويلي تهي  

 سوال پوچهے انہوں نے بتايا پنڈاروں کا نام ميں نے پہلي دفعہ سنا تها، اسلئےکئي
کہ تقريبا سو سال پہلے پنڈاروں نے اس علاقے ميں تباہي مچارکهي تهي، يہ 
چوروں ٹهگوں، ڈاکوئوں کا ايک منظم گروہ تها جو عوام کي جان و مال کا 

دشمن تها رقم کے لاچ ميں وہ کہيں معصوم ہم سفرونکا گلا گهونتے تو کبهي 
التے اور مال وصول کرنے کيلئے طرح طرح کي کسي گائوں پر باقاعدہ ڈاکہ ڈ

ايذائيں پہنچاتے، يہ مکان کسي زمانے ميں انکا اڈہ رہا تها، يہيں لوٹ مارکے 
پروگرام بنتے يہيں قيديوں پر تشدد کياجاتا اور اسي جگہ راگ رنگ کي محفليں 

جمتيں، تبهي يہاں اب تک پرسرار آوازيں آتي ہيں، خصوصا اندهيري راتوں ميں 
ہوا کے تيز جهکڑ چل رہے ہوں، جمگادڑيں اڑرهي ہوں الو بول رہے ہوں جب 

تو کبهي آہيں سسکياں سنائي ديتے ہيں کبهي لوگوں کے آپس ميں لڑنے جهگڑنے 
کئ آوازيں آتي ہيں اور تلواريں ٹکراتي ہيں کبهي کبهي سازوں کي جهنکار اور 

چڑهتے اور نغمے سنائي ديتے ہيں، پهر جيسے بہت سے آدمي سيڑهيوں پر 
۔اترتے ہيں  

انہوں نے مجهے تسلي دي، يہاں عجيب عجيب باتيں ہو کريں گي، اگر اوپر کي 
منزل ميں آگ کے شعلے نظر آئيں تو ڈرنا مت، اندهيرے ميں کبهي دہماکہ کے 
سنائي ديں اور کبهي دبي دبي چيخيں تو گهبرانے کي ضرورت نہيں کيونکہ ہر 

 ضرور ہوتا ہے آہستہ آہستہ تم بهي عادي ہو چهٹي ساتيوں رات يہان کچه نہ کچه
۔جائو گے  

اس روز ميں بہت ڈرا اور پانے کهٹولے کو کهينچ کر والد صاحب کے پلنگ کے 
پاس لے آيا، امي کو يہ نئي جگہ پسند نہيں تهي، جب سے وہاں تبادلہ ہوا چهوٹي 

۔ےبہن لگاتار بيمار رنے لگي اور امي کو يہ پريشاني کن خواب نظرآيا کرت  

پهر ايک کمرے ميں آيا کو کسني نا معلوم شے نہ ايسا دهکا ديا کہ منہ کے بل 
۔گري  

حالانکہ نہ صرف وہ کمرہ خالي تها بلک آس پاس کے کمروں ميں کوئي نہيں 
تها، مالن نے قسم کها کر بتايا کہ گذشتہ رات اس نے تالاب ميں ايک تهالي تيرتي 

 کٹا ہوا ناريل رکها تها اور اک چمکيلي ديکهي، تهالي ميں چراغ جل رہا تها پاس
۔چهري، يہ کالا جادو تها، کوئي کسي کي جان کے درپے تها  

پهر پڑوس کے باغ ميں دہاڑے ايک چيتا ديکها گيا، مولسا دهار برش ہوئي تو 
يکا يک باورچي خانے کي ديوار دهڑام سے گري اور ساتهي ہي تانبے کي بڑي 

وں طرف سفيد اور ضرد رنگ کے سکے سي ديگ جسکا ڈهکن کهلتے ہي چار
۔اور چند زيور بکهر گئے  

امي نے کہا يہ چيزيں منحوس ہيں اس لئے اسي وقت گائوں کے مکهيا کو 
بجهواديں بعد مي منشي جي نے بتايا کہ انہوں نے زيورات ميں چند انگوٹهياں 

۔ايسي بهي ديکهي ہيں جو سوکهي ہوئي انگليوں ميں تهيں  
واپس آئے تو انہوںے کسي قسم کے تعجب کا اظہار والد صاحب دورے سے 

ں کيا، البتہ کہا کہ پرانے سکے اور زيور مکهيا کو جهيجنے کے بجائے کسي ينہ
۔ميوزيم کيلئے بهيجے جاتے تو بہتر تها  

جب ميں نے معماروں سے سني ہوئي باتيں بتائيں، تو انہوں نے برسات کے 
 نمناک فضا ميں آواز فضا ميں آواز کي موسم اور ہوائيں ميں نمي کا ذکر کيا گيلي

گونج بڑه جاتي ہے لہذا صيح اندازہ نہيں کيا جاسکتا کہ آواز کتني دور سے 
آرہيہے جس روز بارش ہوتيہے دور دور کي صدائيں يوں صاف سنائي ديتي ہيں 

جيسے بالکل قريب سے آرہي ہوں، اور پهر ہمارے مکان سے گائوں صرف 
ت کو وہاں سے گانے بجانے کي صدائيں بهي آسکتي ايک فرلانگ ہي تو ہے، را

ہيں، بچوں کے رونے کي، جانوروں کے ڈکرانے اور لوگوں کے جهگڑے کا 
۔شور بهي سنائي دے سکتاہے  

۔ظاہر ہے کہ بارش کي رات کو يہ آوازيں دهوکے دے سکتي ہيں  
۔۔۔۔۔۔۔پهر وہ واقع پيش آيا  

ے تهے، اس روز آس پاس کي اس علاقے ميں جگہ جگہ ہفتہ وار ہاٹ بازار لگت
چيزيں فروخت کرنے والے ايکمقررہ جگہ اکهٹے ہجاتےہيں جن سے گائوں 

۔والے ہفتے بهر کا راشن خريد ليتے  
ہمارے دونوں ملازموں کو سير سپاٹے کا بڑا شوق تها تبهي، ہ ہميشہ کسي دور 

۔کے ہاٹ ک چنتے تاکہ سارا دن باہر گزاريں  
ته شکار پر گئے ہوئے تهے، مجهے امئ سے والد صاحب اپنے دوستوں کے سا

۔ہاٹ پر جانےکي اجازر اس شرط پر ملي کہ سپ پہر سے پہلے واپس آجائوں گا  
فاصلہ فقط چند ميل کا تها جو کچه لينا تها دوپہر تک خريدليا پهر مداري کا تماشہ 
ديکهتے رہے جوگيوں کا گانا سنا، ايک باغ ميںآم اور جامن کهائيں حتے کہ شانم 

وگئي ميں نے انہيں کئي مرتبہ ياد دلايا کہ امي ميرا انتطار کر رہي ہوں گي، ہ
ليکن وہ کسي نہ کسي طرح ٹال ديتے معلوم ہوتا تا کہ کوئي خاص پروگرام ہے 

۔جس کے انتظار ميں وہ جان بوجه کر وقت ضائع کر رہے ہيں  
 قريب ہي ميرے اصرار پر انہوں نے بتايا کہ اندهيرا ہو چکنے کے بعد يہاں سے

ايک رسم ادا کي جائے گي، جو ديکهنے سےتعلق رکهتي ہے، اس علاقے ميں 
بہت کم ہي لوگ ايسےہوں گے جنہوں نے اسکا مشاہدہ کيا ہوگا کيونکہ اس قسم 
کے واقعات کبهي کبهار ہي ہوتے ہيں اس لئے يہ تماشہ ديکهے بغير نہيں جانا 

ہانہ بناديں گے کہ بارش کي چاهئي، پهر ہم عشا تک گهر پہنچ جائيں گے اور ب
۔وجہ سے ندياں چڑه آئي تهيں  

ميں نے پوچها کہ وہاں کيا ہوگا، وہ کہنے لگے کہ اگر پہلے سنا ديا تو سارا 
۔لطف جاتا رہے گا، خود ديکه لينا  

مغرب کے بعد ہم روانہ ہوئے اور ياک بل کهاتي ہوئي پگپڈنڈي پر چلتے چلتے 
۔پہاڑي کے دامن ميں رک گئے  

ہ ہے، انہوں نے چند درختوںکي طرف اشارہ کيا جو دو پہاڑيوں کے بيچ وہ جگ
ن يميں تهي، چاروں طرف تاريکي تهي، سوائے ان درختوں کے جہاں ايک لالٹ
جل رہي تهي جس کے گرد بيس بائيس ديہاتي چپ چاپ بيٹهے چلم پي رہے 

۔تهے  
گاتار ہم جهاڑيوں کي اوٹ ميں آگے بڑهے اوپر کے پتهروں پر بيٹه گئے، ل

خاموشي اور اندهيرے سے وحشت سي ہونے لگي، ملازموں نے سرگوشي کي 

بس اب ذرا سي دير ہے جہاں ہم بيٹهے ہيں، اس کے نيچے ايک غار کا منہ ہے 
جس کے اندر بہت بڑا بت ہے، کالي ديوي کا ہے جس سے سب خوف کهاتے 

 ايک ہيں، يہ لوگ ج سامنے بيٹهے ہيں پڑوس کے گائوں سے آئے ہيں، ابهي
مجرم يہاں لايا جائےگا، جس پر يہ شبہ ہے کہ اس نے اپنے ساتهيوں سے 

غداري کي ہے اسے ايک چراغ ديں گے جس ميں اتنا تيل ہوگا جو آدهي رات 
تک جل سکے گا، اسے گار کے اندر اکيلے جانا ہوگا، اور ديوي کے سامنے 

کچه نہيں کہے آدهي رات تک رہنا ہوگا، ليکن اگر وہ معصوم ہوا تو ديوي اسے 
گي، تب يہ سب لوگ اسے معاف کرديں گے، ليکن اگر وہ قصور وار ہوا تو 

۔ديوي اسے تہس نہس کر دےگي  
کچه دير بعد آہٹ سي ہوئي، دو آدمي ايک نوجان کو گهيسٹتے ہوئے لائے ، غار 
کے سامنے اس کے ہاته سے بندهي ہوئي رسي کهول دي گئي، چراغ روشن کيا 

ميں تهماکر اسے غار ميں دکهيل ديا گيا، غار کا منہ کشادہ گيا اور اسکے ہاته 
۔نہيں تها اسے جهک کر جانا پڑا  

ميں نے پوچها کہ کيا غار اتنا ہي تنگ ہے؟ ليکن ملازموں نے مجهے خاموش 
کراديا، اور کان ميں بولے کہ ايک دفعہ اندر پہنچ ہجائو تو غار ميں کافي جگہ 

۔ےہے، ديوي کا بت ہاتهي جتنا بڑا ہ  
ہم کافي اونچي جگہ پر تهے اور بالکل چهپئے بيٹهے تهے، غار کا منہ ہم سے 

قريب تها ہر طرف سکوت طاري تها، ايک منٹ گزرا، دوسرا تيسرا، چوهتا، 
 پانچواں غار کے اندر خاموشي تهي،

۔تو اندر پہنچ چکا ہے؟ دفعتاباہر والوں ميں سے ايک شخص چلايا  
۔ہاں غار ميں سے آواز آئي  

غ جل رہا ہے؟چرا  
۔ہاں  

 ديوي نظر آرہي ہے؟
 ہاں

 چها تو ہم غار کا منہ بند کرنے لگے ہيں؟
۔وہ دو بڑي ٹہنياں گهسيٹ کر لايا اور غار کا راستہ روک ديا  

ايک اور شخص نے آگے بڑه کر نعرہ لگايا ہميں يقين ہےکہ تو ديوي کي طرف 
ہے تو ديوي کي پيٹه کئے ايک کونےميں چهپا ہوا ہے ، بزدل کہيں کا، ہمت 

۔آنکهوں ميں آنکهيں ڈالکر اس کے سامنے جا  
۔اندر سے کوئي جواب نہيں آيا  

۔اگتو ديوي کے پاس نہيں گيا تو وہ خود تيرے پاس آجائے گي  
کچه دير کے بعد اندر سے آواز آئي، اس کي لال ال زباں ابهي ہلي ہے، وہ 

۔مجهے گهو رہهي ہے  
اور کبهي مدہم سي، کوئي فقرہ سمجه غار ميں سے آواز کبهي گونجتي دارسي 

۔ميں آتا کوئي نہيں،آگے بڑهکر بتا تونے کچهنہيں کيا، باہر کا آدمي چلايا  

ابهي ابهي اس کي آنکهيں جهپکي ہيں، اس کے بازو بهي ہلے ہيں يہ پهر کي نہيں 
۔ہے اس ميں تو جان ہے  

۔اس سے کہہ کہ تو بے قصور ہے  
مجهے باہر نکال کر جو ۔۔۔۔نے کچه نہيں کياميں ۔۔۔مجه سے کيسي بهي قسم لے لو

۔۔۔۔۔بهي سزا چاہو دے دينا ليکن يہاں بند نہ رکهو  
۔۔۔۔تجهے آدهي رات تک اندر رہنا ہوگا  
 بس يہاں سے ۔۔۔۔جو حکم دو گے مانوں گا۔۔۔عمر بهر تمہاراغلام بن کر ہو گا

۔وهميري طرف آرہي ہے۔۔۔ميں ابهي زندہ ہوں۔۔۔نکلا لو  
۔ز ميں وہ التجا کرتا رہادہشت زدہ آوا  

ميں نے ملازموں سے کہا کہ اس بے چارے کي مدد کرني چاهئيے وہ چپکے 
سے بولے کہ ہم مجبور ہيں، اگر ہم نے ذرا بهي کوشس کي تو يہ يہ سارا گروہ 

۔ہمارے پيچهے لگ جائےگا  
۔غار کے قيدي پر ہذيان کي کيفيت طاري ہوچکي تهي  

مجهے باہر نکال کر زہر دے دوں ۔۔۔۔۔ ہوميرے عزيز۔۔تم سب ميرے بزرگ ہو
وہ ميري طرف ۔۔اس کے بزو ميرے طرف بڑه رہے ہيں، ۔۔۔۔بهوکا ماردينا۔۔۔۔

۔۔۔۔آرہي ہے  
اور ميں نے ملازمين سے کہہ دياکہ اگر انہوںے فورا کچه نہ کيا تو گهر پہنچ 

۔کر يہ سب کچه بتا دوگا  
 ليکن ہم کيا کرسکتےہيں؟
۔ل آگيا، اسي وقت جاکر پہلوان کو لے آئوفورا مجهے پہلوان کا خيا  

شام کو ہم پہلوان سے ہاٹ ميں ملے تهے، يہ ہي ڈرائيور تها جو والد صاحب کو 
اور مجهے اسٹيشن سے لايا تها، بڑا طاقتور اور دلير آدمي تها، پہلواني کے 

علاوہ اسے لاٹهي چلانے ميں بهي مہارت حاصل تهي، بڑا منہ زور اور اکهڑ 
۔ صاحب سے ملنے اکثر آيا کرتا تها، وہاں سب اس سے ڈرتے تهےتها، والد  

پہلوان مٹهائي والے کي دکان پر ہوگا اگر دوڑتے ہوئے گئے تو مل جائےگا، ميں 
۔نے اصرار کيا  

ملازم جو مقامي باشندے تهے ہچکچانے لگے ، ميں نے دوبارہ دهمکي دي کہ 
۔اور چپکے سے نکل گياوالد صاحب کو بتا دونگا، آخر ان ميں سے ايک اٹها   

نہجانے کيوں مجهے يقين سا ہوگيا تها کہ اگر پہلوان آگيا تو سب کچه درست 
۔ہوجائےگا  

غار سے مدهم سي آواز آئي، ميرے پائوں زمين ميں دهين گئےہيں ميں ہل نہيں 
۔سکتا ہوں کچه مدد کرسکتے ہو  

۔اسکے بعد کوئي صدا سنائي نہيں دي  
 درخت چپ چاپ کهڑے تهے، ہوا ساکن تهي، چاروں طرف مکمل خاموشي تهي،

۔جهينگر تک خاموش تهے  
ايک ايک لمحہ طويل ہوت اگيا، سکوت اور گہرا ہوگيا حتي کہ سب چيزيں 

بےجان معلوم ہونے لگيں، اور وہ سارا منظر جيسے بهيانک خواب ميں تبديل 

۔ہوگيا  
۔جيسے صدياں گزرگئيں اور پتہ تک نہ ہلا  

ہوا، ٹآرچ کي روشني اور بهاري قدموں کي آہٹ معلوم آخر ايک سمت ميں کهڑکا 
۔ہوئي کہ کوئي آرہا ہے، پہلوان پہنچ گيا تها  

وہ ہمارے قريب سے گزرا، اسک ہاته ميں لٹه تها اور چہرے پر غصے کے 
۔آثار  

وہ ان سب کو بےتحاشہ گالياں دے رہا تها سيدها ان کي طرف لپکا اور ان پر 
۔ل پڑالاٹهي مکوں اور ٹهوکروں سے پ  

۔نعرہ لگا اور بهاگڑ پڑگئي۔۔۔۔۔۔پہلوان آگيا دوڑو يہاں سے  
اس نے غار کے منہ سے ٹہنياں کهينچيں اور اند چلا گيا، غار کے بے ہوش 

۔قيدي کو کندهوں پر لاد کر تاريکي ميں غائب ہوگيا  
گهر پہنچ کر ميں نے موسلا دهار بارش اور چڑهي ندي کا بہانہ کرديا اور کچه 

۔نہ بتايا  
اگلے روز ملازموں سے معلون ہوا کہ پہلوان اس غريب کو کندهے پر اٹها کر 
گائوں لے گيا پهر موٹر ميں لٹا کر قصبے کے اسپتال ميں پہنچا جہاں ڈاکڑ نے 

۔يقين دلايا ہے کہ يہ بچ جائے گا، پہلوان نے پوليس کو بهي رپورٹ کردي  
نے مجهس ےس کچه نہيں کہا والد صاحبکو شايد پہلوان نے بتا ديا، اگرچہ انہوں 

۔ليکن اس کے بعد جب کبهي دورے يا شکار پر جاتے تو مجهے ساته لے جاتے  
ايک روز ہم اسي غار کے قريب سے گزر ميں ٹکٹکي باندہے غار کے منہ کو 
ديکه رہا تها، وہ بهانپ گئے اور کہنے لگے کہ ايسے ہي کئي بتوں والے غار 

قوں کے لوگ طرح طرہ کي مورتيوں کو اس علاقے ميں ہيں، مختلف مذہبي طب
پوجتے ہيں، منتيں مانتے ہيں، چڑهاوے چڑهاتے ہيں، ان ہي ميں کچه اسيے غار 

بهي ہيں جن ميں پنڈاريوں کي ديوي کے بت ہيں، پنڈاريوں نے وسط ہند کے 
سارے علاقے ميں طوفان بپا کيا ہوا تها، مغلوں کے زوال کے بعد افرا تفري کے 

چور،اچکے، ڈاکو اور ٹهگ آئے ان ميں سب سے ظالم اور زمانے ميں جتنے 
سنفدل پنڈارے تهے جو کالي ديو کے نام پر معصول لوگوں کو لوٹنے کيلئے قتل 

کيا کرتے تهے، ان دنوں ہرا راجہ اور نواب کي اپني ذاتي فوج ہواکرتي تهي، 
شکل چناچہ جس شخص کا جي چاہتا اپني پسند کي وردي پہن ليتا، يہ پتہ چلانا م

۔ہوجاتا وہ واقعي سپاہي ہے يا نہيں  
کبهي پنڈارے اپنے آپ کو سپاہي ظاہر کرنے کيلئے وردي پہن ليتے کبهي 

سيدہے سادے راهگيروں کا روپ بهرتے اور کبهي مالدا مہاجن بن جاتے، مقصد 
صرف ايک ہوتا کسي طرح معصوم مسافروں سے واقفيت کرکے ان کے ساته 

کے تحت موقہ پاکر درختوں کے جهنڈ ميں يا کسي ہوليں، پهر ايک منظم سازش 
ندي کے کنارے جہاں قبرين پہلے سے کهود دي جاچکي ہوتيں، وہاں آنا فانا 

اپنے ساتهي مسافرکا گلا گهونٹ ڈالتے انکا ہتهيار معمولي سا رومال ہوتا جسکے 
ايک کونے پر سکہ باندهتے، اپنے شکار کي پشت سے رومال کو اس استادي 

 کہ سکے والا کونا گردن کو لپيٹت ہوا گهوم کر واپس آجاتا ہے اور سے گهامتے

رومال کے دونوں کونے کهينچ کر گلا دبا دياجاتا، يہ کاروائي چشم زون ميں ختم 
۔ہوجاتي  

يا پهر پنڈارے اپنے کسي سردار کي کمان ميں گائوں يا قصبے پر باقاعدہ عملہ 
ايذائيں دے کر ان کي کرتے، محاصرے کے بعد ايک ايک کو پکڑ کے اور 

ساري پونجهي وصول کي جاتي، ان دنوں سفر کرن ابهي خطرناک تها اور اس 
 آخر پچهلي سدي ميں انگريزوں نے ان ۔۔۔علاقے ميں کہں رکنا بهي مشکل تها

کے خلاف مہم شروع کردي اور انہيں بالکل ختم کرديا، تب کہيں لوگوں کو 
کالي کے بت ۔۔۔۔ي نشانياں باقي ہيںپنڈارے جاچکے ہيں، ليکن ان ک۔۔نجات ملي

غالبا ۔۔عجيب عجيب رسميں اور وہ گروہ جو ايسي رسموں پر اعتقاد رکهتے ہيں 
اس غار ميں بهي کالي کي مورتي ہوگي، صديوں سے انسان بتوں کو پوجتا چلا 

 اور وہ ۔۔۔آيا، ليکن حقيقت يہ ہے کہ پرستش فقط صرف ايک ہستي کيلئے روا ہے
ذات، باقي سب وہم ہے انسان کے ذہني انتشار نے لاتعداد ہے اس خالق کي 

ہيولے بنا کهڑے کردئيے، اور انہيں چرف وہ لوگ مانتے تهے جو اس قسم کي 
چيزوں کے ماننے کے خواہشمند ہوں، پنڈاروں نے کالي کو اس لئے چنا کہ وہ 
 ان کے مقصد کيلئے موزوں ترين بهي، اگر وہ کالي کو بهي نہ مانتے بهي اتنے

۔ہي ظالم رہتے  

۔امي برابر اصرا کرتي رہي کہ اس منحوس مکان کو چهوڑ ديں  
ايک رات آيا نے دو تاريک سائے ديکهے جو ايک اور سائے کو کندهوں پر 

۔اٹهائےچل رہے تهے  
 ڈرائوني سي مورتياں مليں، امي یگودام کي صفائي کراتے وقت دو چهوٹي چهوٹ

يا، پهر اوپر کي منزل ميں آگ لگ گئي، کے کہنے پر انہيں زميں ميں دباواديا گ
جسے مشکل سے بجهايا گيا، آگ لگنے کي وجہ معلوم نہيں ہوسکي، نہ آس پاس 

۔کوئي آدمي تها اور اس وقت تيز بارش ہو رہي تهي  
آخر والد صاحب نے وہ مکان چهوڑ ديا اور ہم کيمپ ميں چلئے گئے، چلتے 

ا کہ ہم سے پہلے جو کنبہ اس وقت مکهيا کي بيوي ملنے آئي اور امي کو بتاي
مکان ميں رہتا تها انکا اکلوتا بچہ ان چهوٹ چهوٹي مورتيوں سے کهيل اکرتا تها، 

ايک روز نہ جانے اس سے کيا غلطي ہوگئي، کہ کسي نا معلوم چيز نے اسے 
۔لہولہان کرديا  

۔مجهے خوشي ہے کہ آپ اپنے بچے صيح سلامت لے کر جارہي ہيں، وہ بولي  
پنجاب کے تبادلے کيلئے دير سے کوشش کر رہے تهے آخر وسط والد صاحب 

۔ہند کي سترہ سالہ ملازمت کے بعد وہ پنجاب ميں آگئے  
عرصے تک وہ علاقے اور وہاں کي باتين ہميں ياد رہين، پهر آہستہ آہستہ ياديں 

۔دهندلي پڑنے لگيں  
 ياد رہا، ڈاکڑي تعليم نے سي پي کے بهوت پريت بهلادئيے ليکن وہ غار کا واقعہ

خاص طور پر کسي طاروں طرف س گهري ہوئي بند جگہ ميں تو اکثر ياد آجاتا، 
پڑهائي کے سلسلے ميں سکاٹ لينڈ گيا تو کوئلے کي کانوں ميں جانا پڑا، نيچے 

۔اترتے ہي غار کا خيال آگيا، اور ميں بہانہ بنا کر باہر نکل آيا  

ا تہہ خانہ چهوٹے ہوائي اسي طرح سمندري جہاز کا چهوٹا کيبن، کسي مکان ک
جہاز کا سفر، اس قسم کي گهٹي ہوئي جگہيں وہ سانحہ ياد دلاتيں، قاہرہ ميں 

احرام ديکهتے ہوئے جب جهک کر اس تنگ سرنگ ميں داخل ہوا اور فرعون 
کے مدفن کي چهوٹي سي کوٹهڑي ميں پہنچا تو فورا غار کے قيدي کي آواز کان 

۔ميں گونجنے لگي  
۔ک فوجي کورس پر سي پي جانے کا موقعہ ملاپهر اتفاق سے اي  

اس غار کو ديکهنے کا تجسس مجهے اسي گائوں کي طرف لے گيا، جو ٹريننگ 
۔سينڑ سے دور نہيں تها  

اپنے ساتهيوں سے پرانے واقعات کا ذکر کيا تو وہ خوب ہنسے خصوصا انجينر 
 حال ہي ميں جو عمارتيں ڈيزائن کرتا تها اور رسالے کا ايک تجربہ کار افسر جو

۔برما کے محاذ سے واپس آيا تها اور وہاں لاتعداد ڈرائني مورتياں ديکه چکا تها  
 اتوار کے ۔آخر ميں نے دونوں کو مجبور کرديا کہ کہ پک نک کيلئے وہاں چلئيں

ساته سنيچر کي آدي چهٹي ملا کر ہم روانہ ہوئے وہاں پہنچ کر ديکها کہ ہمارا 
ا ہے، گائوں ميں پرانے ملازموں کو تلاش کيا سہ منزلہ مکان کبهيکا گر چک
۔ليکن کسي کا پتہ نہ چل سکا  

مکهيا کا انتقال ہوچکا تها، اس کے لڑکے کو غار کے متعلق علم نہيں تها، ليکن 
۔وہ ہمارے ساته ہوليا  

۔ہم بل کهاتي ہوئي پگڈنڈي سے ان جاني پہچاني پہاڑيوں ميں جاپہنچے  
 ليا، اس کے پيچهے پيچهے ہم اندهيرے غار انجينر نے چراغ جلا کر ہاته ميں
۔کے منہ ميں جهک کر داخل ہوئے  

۔دس بارہ قدم چلنے کے بعد غار کي چهت اونچي ہوتي گئي  

اندر مکمل تاريکي تهي اورسوائے اس راستے کہ جس سے ہم آئے هے کوئي 
۔روزون نہيں تها  

۔ينے لگاآہستہ آہستہ اندهيرا کم ہونے لگا اور آنکهوں کو صاف دکهائي د  
۔ہاتهي جتنا بت ہمارے سامنے تها  

اس کي ابلتي ہوئي سرخ آنکهيں ہميں گهور رہي تهيں، لال زبان جبڑوں سے باہر 
لٹک رہي تهي، اور طويل بازوں يوں پهيلے ہوئے تهے جيسے ابهي کسي کو 
دبوچ لے گي اور ميں سوچ رہاتها کہ جو کچه بچپن ميں يہاں سنا تها وہ اپني 

لا واقعہ ہرگز نہيں ہوسکتا، اس سے پہلے اور غالبا اس کے بعد بهي نوعيت کا پہ
۔کئي بے گناہوں کو بے گناہي ثابت کرنے کيلئے اس غار ميں لايا گيا ہوگا  

اس گيلے گيلے بند اور تاريک مقام ميں کئي گهنٹے ٹہرنا پڑے تو بت کے خوف 
۔کے علاوہ شايد ديگر عناصر بهي اثر ڈاليں  

کاربن ڈائي آکسائڈ ۔۔لتے ہوئے چراغ کا جمع ہوتا ہوا دهواںتازہ ہوا کي کمي ج
اور ان جانے نتائج کا خوف ۔۔۔ناکرده اور کردہ خطائوں کا احساس۔۔جيسي گيسيں 

 يہ سب حواس پر اثر ڈالتے ہوں ۔۔۔۔انکے علاوہ فوق الفطرت قوتوں کا وہم۔۔۔۔۔

نکهيں حرکت وہ ديکهو اس کي آ۔۔گے، يکا يک انجينر نے خوشي کا نعرہ لگايا
 کر رہي ہے

۔اس نے چراغ ميرے ہاته ميں تهماديا اور بائيں طرف ہٹنے کو کہا  
۔جب ميں بائيں رخ چلا تو ديوي کي آنکهيں واقعي دو مرتبہ جهپکيں  

آنکهوں کو کسي خاص پتهر اور کاريگروں نے انہيں ايسي مہارت سےتراشا ہے 
 تو منعکس ہوتے ہوئے کہ اگر روشني کے منبع کو ادهر سے ادهر ہلايا جائے

روشني مچلنے لگتي ہے اور يوں معلوم ہتا ہے جيسے آنکهيں جهپکي ہوں، يہ 
۔نظر کا دهوکہ ہے اور بڑي استادي سے ساخت کيا گيا ہے  

انجنير نے ميرے ہاته سے چراغ لے ليا، چند قدم آگے بڑه کر پيچهے ہٹا، پهر 
۔ترچهے رخ ميں يہ ہي عمل دوہرايا  

راگ لئے کهڑے ہو تو بت کے نچلے دو بازو نظر آتے ہيں، اس يہ ديکها؟ يہاں چ
طرف ہٹو تو روشني اوپر کے بازوئوں سے منعکس ہوتي ہے، اس طرف جائو 

تو چرف درميان کے بازو چمکتے ہيں، يعني ہر جگہ سے بزئوں کي ايک 
جوڑي نظر آسکتي ہے ليکن چراگ کو ذرا ہتائو تو فورا اس کي جگہ دوسري 

اتي ہے، پهر تيسري، غار ميں جنبش کرنے والا محتاط نہ ہو جوڑي سامنے آج
۔۔۔۔۔۔۔۔کاريگري کا کمال۔۔۔۔۔تو يہ ہي سمجهے گا کہ بازو ہل رہے ہيں  

چراغ کا دهوا اکهٹا ہو رہا تها، ہوا کے اخراج نہ ہنے کي وجہ سے غار کي ہوا 
رسالے کا ۔۔۔بوجهل ہوتي جارہي تهي، اور ہم چاروں چپ چاپ کهڑے تهے

انجنئير جس نے ابهي ابي ۔۔نديدہ افسر جو ذرا دي رپہلے قہقہے لگا رہا تهاجہا
مکهيا کا لڑکا جو شايد يہاں دوبارہ ۔۔۔۔نہايت ٹهوس سائنٹفک دلائل پيش کئے تهے

 اور ميں جس کا تجسس جوں کو تون تها، ہم ہوں خاموش اور مودبانہ ۔۔۔۔آئےگا
۔ده کر رکها ہوا ہےکهڑے تهے جيسے کسي نا معلوم طاقت نے ہميں بان  

وقت گزرگيا، آہستہ آہستہ يون لگا جيسے وہي بت پہلے سے دگنا ہوگيا پهر تگنا 
ہوگيا اس کي سرخ آنکهيں باہر نکل آئيں، اس کے بازو ہماري طرف بڑهنے 

۔لگے  
پهر يوں محسوس ہا جيسے سانس گهٹ رها ہو، آنکهوں کے سامنے دهند سي 

۔چهانے لگي  
۔ے قدم زمين ميں دهنسے ہوئے تهےجنبش کرني چاہي تو جيس  

۔دفعتا يوں لگا کہ ہم ميں کوئي بهي ہل نہيں سکتا  
۔۔۔خدا کيلئے مجهے باہر نکالو۔۔۔۔۔۔پهر کچه گهٹي ہوئي سي آواز آئي  

 

وگاعدُ  
ضايردهاش  

 
shahid.riaz@gmail.com 

